Reglur

um breytingar á launaröðun háskólakennara, þ.e. prófessora, dósenta, lektora og aðjúnkta og sérfræðinga með hæfnisdóm, þ.e. sérfræðingar, fræðimenn og vísindamenn, eftir töku lífeyris

1. Lífeyrir reiknast af lokalaunum í starfi. Þau verk sem unnin eru eftir að taka lífeyris hefst teljast hlutaðeigandi ekki til stiga/launahækkunar.

2. Lífeyrissjóður starfsmanna ríkisins setur það skilyrði að háskólakennarar og sérfræðingar með hæfnisdóm geri við starfslok sérstaka grein fyrir stöðu verka sem e.t.v. verða birt á því ári sem viðkomandi lætur af störfum. Viðkomandi háskólastofnun metur hvort staða verksins/verkanna sé með þeim hætti að þau verði metin og e.t.v. talin viðkomandi til stiga sem haft getur áhrif á launaviðmið lífeyris.

3. Lokalaun háskólakennara eða sérfræðings með hæfnisdóm, sem hefur töku lífeyris fyrir 1. september, geta breyst annars vegar ef mat á störfumá næstliðnu almanaksári fyrir lífeyristöku gefur tilefni til og hins vegar ef mat á störfum á því ári sem lífeyristaka hefst gefur tilefni til. Sömu reglur gilda hjá sjóðnum um gildistöku launabreytingar og væri sjóðfélaginn í starfi. Staðfesting viðkomandi háskólastofnunar þarf að liggja fyrir að viðkomandi hafi við starfslok uppfyllt skilyrði til breytinga á launaflokkaröðun.

4. Í þeim tilvikum, þegar framangreindar reglur kunna að leiða til ósanngjarnrar niðurstöðu, s.s. þegar háskólakennari/sérfræðingur með hæfnisdóm nær ekki að fá / fær ekki birt verk sitt innan almanaksársins þegar hann lætur af störfum, skal stjórn sjóðsins meta slík tilvik enda hafi þær aðstæður verið fyrir hendi sem leiddu til þess að viðkomandi náði ekki að birta verk sitt í tæka tíð. Stjórn sjóðsins skal leita umsagnar viðkomandi háskólastofnunar og stéttarfélags í framangreindum tilvikum. 

Samþykkt á fundi stjórnar þann 21. janúar 2004
